
1. (nehe)	  
	  

Roga,	   manu	   inan	   nehe	   namukus.	   Le'i	   Manu	  
Anan	   ni	   inan.	   Manu	   inan	   ilan	   sole	   la'a-mai	  
neko	  ni	  anan,	  maitoo	  Manu	  Anan	  te	  nabalesu	  
enek.	  	  
	  
	  
	  
	  



	  
	  
	  
	  

2.	   (irua)	  
	  
Manu	  Anan	  ni	  inan	  ne	  nau	  la'a	  Manu	  Anan	  ni	  
aman.	  Sia	  irua	  la'a	  megan	  saga	  sia	  anar.	  
	  
	  
	  
	  
	  
	  



	  
	  
	  
	  

3.	   (itelu)	  
	  
Manu	  Anan	  ni	  ba'in	  no	  ni	  obun	  o	  ralan	  susar.	  
Obun	   ni	   alin	   a'i'uk	   naku'ak	   no	   sia	   saga	   le'u	  
robo.	  Manu	  itelu	  o	  sole	  saga	  ba	  Manu	  Anan.	  
	  
	  
	  
	  
	  
	  



	  
	  
	  
	  

4.	   (ihaat)	  
	  
Nahula	  dahar	   tema	  ba	  Manu	  Anan	  namataa.	  
Manu	   ihaat,	   ni	   aman	  ni	   lout,	  mui	   robo	   roko	  
ajuda	  saga	  rene	  Manu	  Anan.	  
	  
	  
	  
	  
	  
	  



	  
	  
	  
	  

5.	   (ilima)	  	  
	  
Lelo	  monu	  ruk	  ba,	  maitoo	  sia	  teknahuk	  rene	  
Manu	  Anan.	  Manu	   ilima	  rahuu	   tulun	  megan.	  
Naka	  sia	  rakuak	  baluri	  rene	  Manu	  Anan.	  
	  
	  
	  
	  



	  
	  
	  
	  

6.	   (ineen)	  
	  
Maitoo	   Manu	   Anan	   namataa	   nahatik.	   Agora	  
nahula	   do'i	   la'a	   saga.	   Manu	   ineen	   ramukus	  
le'u	  rodi	  neko	  Manu	  Anan.	  
	  
	  
	  
	  
	  
	  



	  
	  
	  
	  

Manu	   Anan	   mia	   main?	   Isir	   mate…,	   dahar	  
Manu	  Anan	  ni	  lin	  “kiu-kiu-kiu.”	  Hei,	  ni	  be	  ita!	  
Do'i	   sasoo	  gita	   toga	  Manu	  Anan	   lai	  nablihuk	  
ruk,	   ralan	   kontente.	   Naka	   ni	   sole	   balenter	  
la'a	  Ba'i	  Nuno	  ni	  uman.	  Manu	  Anan	  nablihuk	  
no	   Lesi,	   Ba'i	   Nuno	   ni	   asun.	   Ni	   nablinu	   noko	  
hali.	  Ni	  nakar	  tatuu!	  
	  
	  
	  
	  
	  



	  
	  
	  
	  

Ni	   aman	   no	   ni	   inan	   raksolok	   rene	   hali	   ni.	  
Nahula	  raksolok	  do'i	  Manu	  Anan	  te	  namataa	  
enek.	  	  
	  
	  
	  
	  
	  
	  



	  
	  
	  
	  

Ni	   inan	   bu'a,	   “Manu	   Anan,	   lelon	   seluk	   heti	  
uluk	  lisensa!”	  
Manu	  Anan	  nataan:	  “Mour,	  Ina.”	  
	  

	  
	  
	  
	  


